
1.Ընթացիկ իրավիճակը և իրավական ակտի ընդունման անհրաժեշտությունը
[bookmark: _GoBack][bookmark: _Hlk44973113][bookmark: _Hlk42041525][bookmark: _Hlk44624364]Համաշխարհային օդերևութաբանական կազմակերպության ընդհանուր կանոնակարգի 5-րդ կանոնի համաձայն՝ մշտական ներկայացուցիչ կարող է լինել տվյալ երկրի հիդրոօդերեւութաբանական ծառայության տնօրենը: ՀՀ կառավարության 2020 թվականի հունվարի 30-ի թիվ 81-Ն որոշմամբ «Շրջակա միջավայրի մոնիթորինգի և տեղեկատվության կենտրոն», «Անտառային մոնիթորինգի կենտրոն» և «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպությունները միաձուլման ձևով վերակազմակերպվել են «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության (այսուհետ՝ Կազմակերպություն), ուստի նախագծով առաջարկվում է ՀՕԿ-ում մշտական ներկայացուցիչ նշանակել կազմակերպության նոր ղեկավարին:
Որոշման ընդունումը պայմանավորված է Համաշխարհային օդերևութաբանական կազմակերպության ՀՀ մշտական ներկայացուցչի փոփոխության անհրաժեշտությամբ:
      2. Առաջարկվող կարգավորման բնույթը
Նախագծով առաջարկվում է Համաշխարհային օդերևութաբանական կազմակերպության ՀՀ մշտական ներկայացուցիչ նշանակել կազմակերպության տնօրենի ժամանակավոր պաշտոնակատարին:

3.Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է կազմակերպության կողմից:

4.Ակնկալվող արդյունքը
Նախագծի ընդունման արդյունքում ՀՕԿ-ում մշտական ներկայացուցիչ կնշանակվի կազմակերպության տնօրենի ժամանակավոր պաշտոնակատարը և կբավարարվի Համաշխարհային օդերևութաբանական կազմակերպության կոնվենցիայի 6-րդ և 7-րդ հոդվածի և Համաշխարհային օդերևութաբանական կազմակերպության ընդհանուր կանոնակարգի 5-րդ կանոնի պահանջները:


ՏԵՂԵԿԱՆՔ N 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈԿՏԵՄԲԵՐԻ 18-Ի N 1165-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Սույն որոշման նախագծի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:

Սույն որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում: 
